
Nandikeshvaraproktam Shivadharma Shivamurti Bhedavarnanam

நந்தி³கேஶ்வரப்ரோக்தம் ஶிவத⁴ர்மஶிவமூர்திபே⁴த³வர்ணநம்

கிம் வக்தவ்யம் மயா தே³வா: த்ரிநேத்ரஸ்யாத்³பு⁴தம் க²லு ।
சரித்ரம் தத்பவித்ரம் ஹி பவித்ராணாம் விஶேஷத:॥ 1॥
ஹரஸ்யாமரவீரஸ்ய ரங்கேஷ்வப்யவிஶங்கயா ।
அநுக்³ரஹஸ்ததோ³க்³ராணாம் பரமாநந்த³ஸாத⁴நம் ॥ 2॥
ஸ்வதந்த்ர:ஸ மஹாதே³வோ யம் பஶ்யதி த³யார்ணவ: ।
தேந தீர்ண:ஸ ஸம்ஸாரபாபநக்ராகர: க²லு ॥ 3॥
ப்ரபு⁴சித்தாநுஸாரேண கிங்கராணாம் து வர்தநம் ।
அந்யதா² விபரீத ஸ்யாத் இதி நிஶ்சிதமேவ ஹி ॥ 4॥
தது³க்திரேவ வேதா³ர்தோ² வேத³வக்தா ஸ ஏவ ஹி ।
ப்ராமாண்யமபி வேதா³நாம் ந ஸ்வத: பரமார்த²த:॥ 5॥
பரந்து ஶிவவாக்யத்வஸ்வரூபேணேதி நிஶ்சிதம் ।
வேதா³ஸ்து ஶிவவாக்யாநி ப்ராமாண்யம் தேஷு ஸர்வதா²॥ 6॥
த⁴ர்மதத்த்வம் மஹேஶேந ஜ்ஞாயதே நாமரைரபி ।
கிந்நரைர்வா ந க³ந்த⁴ர்வை: நராணாம் தத்ர கா கதா²॥ 7॥
நித்யம் ஸர்வஜ்ஞமூர்தித்வாத³ஷ்டமூர்தி: பரம் ஸ்வத: ।
ஜாநாதி தத்த்வத⁴ர்மாணாம் ஸர்வேஷாமபி வஸ்துத:॥ 8॥
அயமேதாத்³ரு’ஶோ த⁴ர்ம: ப²லமஸ்யேத³நித்யபி ।
ஜாநாதி ப⁴க³வாந் ஶம்பு: ⁴ ஸாம்ப:³ஸம்ஸாரமோசக:॥ 9॥
தந்மாயயா பரம் விஶ்வம் மோஹிதம் தச்சராசரம் ।
ஸம்ஸாரே பாதயத்யேவ புந: புநரநேகதா⁴ ॥ 10॥
அஹோ மஹேஶ்வரைஶ்வர்யமபாரமதுலம் க²லு ।
தத்கேந ஜ்ஞாயதே லோகே வேதை³ர்ந ஜ்ஞாயதே யத:॥ 11॥
தது³க்தவசநைர்வேதை:³ தத்³ரூபாவக³ம: கத²ம் ।

அஸ்மது³க்தேந வாக்யேந நாஸ்மத்³ஜ்ஞாநம் யதா² ததா²॥ 12॥
வேதா³ந்தகோ³சரம் ரூபம் ஸச்சிதா³நந்த³லக்ஷணம் ।
தத³ஸ்மாபி: ⁴ கத²ம் ஜ்ஞேயம் து³ர்ஜ்ஞேயத்வாவதா⁴ரணாத் ॥ 13॥
யே லீலாவிக்³ரஹ: ஶம்போ: ⁴ தேऽவநந்தாஸ்ததா²விதா: ⁴ ।
தத்³ஜ்ஞாநமப்யஶக்யம் ஹி ஸர்வதை²வ ஸ்வபா⁴வத:॥ 14॥
ஏகைகோ விக்³ரஹஸ்தஸ்ய நாஸ்மந்நயநகோ³சர: ।
தேஜ:புஞ்ஜஸமாக்ராந்தா: தேஜ:புஞ்ஜா:ஸ்வபா⁴வத:॥ 15॥
த்³விபா³ஹவோ விக்³ரஹாஸ்து கோடிஶ: பரமாத்மந: ।
தஸ்யைவ கோடிஶஸ்தாவத் தே சதுர்பா³ஹவ: பரா:॥ 16॥
கேசித³ஷ்டபு⁴ஜாஸ்தஸ்ய கேசித்³த³ஶபா³ஹவ: ।
ஸஹஸ்ரபா³ஹவ: கேசித் (-) கேசித³ர்பு³த³பா³ஹவ:॥ 17॥
-(கேசித்தே லக்ஷபா³ஹவ: । தே கோடிபா³ஹவ: கேசித்)
பரார்த⁴பா³ஹவ: கேசித் மஹாதே³வஸ்ய விக்³ரஹா: ।
தி³வ்யாப⁴ரணஸம்பந்நா: தே ஸர்வே மேருஸந்நிபா: ⁴ ॥ 18॥
து³கூலஸம்வ்ரு’தா:ஸர்வே தி³வ்யசந்த³நசர்சிதா: ।
உமார்த⁴விக்³ரஹா:ஸர்வே த்ரிஶூலவரபா³ஹவ:॥ 19॥
தே ஸர்வே சந்த்³ரரேகா²ங்கா: நீலகண்டா:² கபர்தி³ந: ।
கைலாஸபு⁴வநாகா³ரம் வ்யாப்ய ஸர்வே வ்யவஸ்தி²தா:॥ 20॥
பரமாநந்த³ஸம்பூர்ணா: தே ஸர்வேऽபி க்ரு’பார்ணவா: ।
தத்ப்ரபா⁴வார்ணவாந்தஸ்து ந வேதை³ரபி ஶஸ்யதே ॥ 21॥
தத்³ஜ்ஞாநமஸ்மதா³தீ³நாம் ஸுதராமபி து³ர்லப⁴ம் ।
ஏதேஷாம் விக்³ரஹாணாம் து ஸர்வேஷாம் மூலவிக்³ரஹ:॥ 22॥
சித்³த⁴ந: ஶிவ ஏவேதி தத்³ஜ்ஞாநமதிது³ர்லப⁴ம் ।
தத்ர த்³விபா³ஹுரீஶாநவிக்³ரஹோ த்³ரு’ஶ்யதே மயா ॥ 23॥
கத²ஞ்சித்³தோ⁴ரதபஸா க்ரு’பயாऽபி ஶிவஸ்ய மே ।
ஶிவயா ஸ யதா³ யுக்த: ததா³ தத்³த³ர்ஶநம் பரம் ॥ 24॥
குமாரஸ்ய க³ணேஶஸ்ய தத³ந்யேஷாம் து து³ர்லப⁴ம் ।
ஸ விஹாரார்த²மாயாதி யதா³ ப³ஹிருமாம் விநா ॥ 25॥

ததா³ஸகருணாபூரோ ஹரோ லோசநகோ³சர: ।
தஸ்யைவ லீலயா ஸ்ரு’ஷ்டி:ஸ்தி²தி:ஸம்ஹார இத்யபி ॥ 26॥
ஸ கத²ஞ்சித்³வேத³வாக்யை: விரூபாக்ஷோ நிரூபித: ।
ததா³ஜ்ஞாவஶக³ம் ஸர்வமித³ம் ப்³ரஹ்மாண்ட³மண்ட³லம் ॥ 27॥
வாதி வாதஸ்ததோ பீ⁴த: ஶங்கராது³க்³ரஶாஸநாத் ।
உக்³ரோக்³ரஶாஸநாதே³வ பீ⁴த:ஸூர்யோऽப்யுதே³த்யயம் ॥ 28॥
பீ⁴ஷாஸ்மாத³க்³நிரிந்த்³ரஶ்ச ம்ரு’த்யுர்தா⁴வதி பஞ்சம: ।
ஏதாத்³ரு’ஶம் மஹாதே³வம் ஸர்வஶ்ருத்யந்தஸம்ஸ்துதம் ॥ 29॥

ஸ்ம்ரு’த்வாऽபி முச்யதே கோ⁴ரை:அபாரைரக⁴ஸாக³ரை: ।
அர்சநம் ஸ்மரணம் த்⁴யாநம் வந்த³நம் கீர்தந ததா²॥ 30॥

ஜபோऽபி ஶிவலிங்கா³க்³ரே ஶிவஸ்யாநந்தமுச்யதே ॥ 31॥
ஶிவசரணஸரோஜாப்⁴யர்சநத்⁴யாநதா³நஸ்மரணப⁴ஜநகா³நாராத⁴நாலாபநாத்³யை: ।
அநுபத³மநுதா⁴வந்த்யாத³ராதி³ந்தி³ராத்³யா:கநகருசிரத³ண்டா³க²ண்ட³சண்டா³தபத்ரை:
॥ 32॥
॥இதி ஶிவரஹஸ்யாந்தர்க³தே நந்தி³கேஶ்வரப்ரோக்தம் ஶிவத⁴ர்மஶிவமூர்திபே⁴த³வர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । பூர்வார்த⁴ம் ।அத்⁴யாய: 28। 62-93

॥

